
Në Ministrinë e Kulturës e Shqipërisë do të organizohet  një veprimtari kushtuar Jashar Qemalit me temë `Letërsia e Jashar Qemalit`.

Kjo veprimtari, e cila  do të zhvillohet më 31 maj 2013 në sallën e Ministrisë së Kulturës, organizohet nga Ambasada jonë me kujdesin e Ministrit të Kulturës Zoti Visar Zhiti dhe në bashkëpunim me Fakultetin e Gjuhëve të Huaja të Universitetit të Tiranës. 

Në këtë takim ku fjalën e hapjes do ta mbajë Ministri i Kulturës                Visar Zhiti, poet shumë i njohur  në Shqipëri, do të marrin pjesë shkrimtarë, historianë, pedagogë, turkologë, përkthyes dhe simpatizantë të Jashar Qemalit. Takimi do të jetë një mesazh përshëndetjeje për Jashar Qemalin, shkrimtarin turk të famshëm dhe shumë popullor në Shqipëri dhe në Ballkan. 

Kjo veprimtari kushtuar Jashar Qemalit do të zhvillohet në të njëjtën ndërtesë ku shkrimtari i shquar 31 vjet më parë gjatë vizitës në Shqipëri u takua dhe bisedoi me anëtarët e Lidhjes së Shkrimtarëve dhe të Artistëve të asaj kohe. 

Jashar Qemali në vitin 1982 me ftesë të Lidhjes së Shkrimarëve dhe Artistëve të Shqipërisë zhvilloi një vizitë njëjavore në Shqipëri gjatë së cilës shkoi edhe në Gjirokastër dhe Sarandë ku u takua me lexues të shumtë. 

